
Moin, leev Toehorers,

for Kickers Emden stahn upstiinns Biilt Training un Friindskuppspdlen up "t Programm.
Nadem Trainer Yasin Turan sien Mannskupp lesd Saterdag smorgens noch in 't ,,Fitness-
Studio* Krafttraining harr maken laten, stunn snamiddags 'n Tournier in Gristede an. Dorbi
wassen SV Brake ut de Landesliga, SSV Jeddeloh ut de Oberliga, de U23 van VFB Ollenbéorg
un de Gastgever Elmendorf/Gristede. De Emder Mannskupp sloog siik goed un muss eerst in
Finale tegen SV Brake in 't Elfmetersketen mit 4:5 slaan geven. De goed tweed Platz wurr
van twee personliche Uttekens fiir Spdlers van Kickers Emden noch kront. So stellte Kickers
mit Tido Steffens de beste Torsketer mit 3 Toren un mit René Carsten de beste Torwart.
Dart in disse Tournier wurr SSV Jeddeloh de tegen de U 23 van Ollenbérg mit 3:0 wunn.

In de Gruppenspoélen spolte Kickers — bi de ok de Stormer Martin Habben dorbi was —bi 'n
Spoltied van 30 Meniiten tegen de U23 van Oldenborg 0:0 un wunn tegen de Gastgever
Elmendorf/Gristede mit 4:0. Hier skoten Tido Steffens dree Toren un Carlos Santos da Lux
een Tor. Wiel Kickers mit Oldenbdrg punkt- torgliek was, muss 'n Elfmetersketen entskeden,
well in dat Finale intrecken diirs. Hier kunn Kickers Torwart Carstens gliek dree Ballen
ofwehren, Thilo JanBen und Tido Steffens verwandelten seker. In 't Finale unnerlag dann
Kickers in 't Elfmetersketen Brake ungliickelk mit 4:5.

Dat Spol tegen SV Grootfehn (GroBefehn) wurr mit 3:2 in Firrel wunnen. Tido Tuitjer und
Bernd Grotliischen hebben de Toren for Kickers skoten.

Dingsdag hett Kickers noch in Pleward (Upleward) spdlt, dorover word hier noch in de
Sendung vertellt. Dorum laat ik dat.

De U109 hett in de Sportweek van TB Twixlum tegen de 1. Mannskupp van Twixlum mit 0:4
verloren. So schlecht spdlt hebben se neet, man dat Torensketen hebben 's vergeten. Dat hett
de Gastgever beter maakt. Ut elke Kans hett Twixlums Torjager Jens Geerken 'n Tor maakt,
dree Maal hett he toeslaan, dat n6hmt man ,,Effektivitit™. De Spolers worden ja, wenn dat
weer um Punkten in de Landesliga, neet mehr faakt n6hmt, dorum hier de Namen, de in
Twixlum spolt hebben: Bjorn Weill - Jan Lakeberg, Thilo Janssen, Malte Ahrens, Gerrit
Phillips - Lieven Treuke, Andreas Flessner - Marco Borchers, Tido Steffens, Arne
Lautenbach - Tido Tuitjer. Inwesselt: Torwart Marcel Wies, Kevin Buss, Leonardus van
Stee, Florian Seeba.

Wor wi nett bi "t Torensketen siind. In de 3. Foetballliga fohrt upstiinns Marcel Reichwein de
Torsketerliste mit 41 Toren an. Dorvan hett he 10 for Kickers Emden skoten. De 2. Platz
beleggt Tobias Schweinsteiger mit 40 un dann komen al de ehemaligen Kickersspoler Eric
Aygeymang und Frank Loring mit 39 Toren. Junge, was dat noch Tieden, das de Stérmers
for Kickers up Torenjagd gungen. Hopen wi maal, dat in eenige Jahren siikse Tieden for
Kickers Emden ok weer komen. Siicht upstiinns dorna ja neet schlecht ut.

So, nu as alltied, noch 'n heel kort Foetballwitz:

,»Man, Paul, ik krieg ja bold keen Luft mehr*, seggt Judith as se bi hum in de Arms liggt.
,,Wor hest du dann so dromhaft kiissen lernt?*

,In mien Sportverein. Ik blaas dor al siet 3 Jahren de Foetballen up!*



Ja, worfor dat Uppusten van Foetballen all goed for ist.

So,dat was dat weer maal for disse Week,

ik hoop, Joe hett dat Plattdiitsk gefallen, denn mien Motto heet ja alltied,
plattdiitsk diirt - nettso as Kickers Emden — neet unnergahn.

Bit anner Maal

Joe

